
Francisco Pillado Rivadulla

Margarita Ledo Andién

Sentaba na marxe esquerda da s de redaccién como se fora a sd de estar. A pé do
vitral. De costas ao despacho seu e ollando cara a porta da entrada. Turno de
peche e vista de paxaro para a distribucién de cada material na maqueta. Nen sos-
peita sequer que esa bandeira americana que tan ben se distingue nas costas do
Apolo XII foi arranxada polos distribuidores para que luza mdis. Tempos da
carreira espacial USA-URSS, por entre os simbolos. Tempos, asemade, de con-
testacién total.

Tamén nés soubemos muito tempo apds que a foto da chegada 4 Ita fora pre-
parada. Cando recomenzamos a teimar, outravolta, que a tecnoloxia ten que ver
coa Repuiblica, coa cidadanfa.

Francisco Pillado Rivadulla vifia do tempo de ‘fair use’, das regras profesio-
nais 4 vista, de forzar o uso desas convenciéns como modo de enfrentar as ‘nor-
mas de obligado cumplimiento’ tan propia do franquismo ou de soportar a solu-
cion Fraga, entre a Lei de Imprensa do sesenta e seis que modifica a censura pre-
via por directores de ferro e de confianza, pola ameaza lisa e con ese eufemismo
para agarrar aos directores coa ‘responsabilidade suxeitiva do dober’. Agds cando
esa mesma responsabilidade os levou a escoller. Foron os directores que se distin-

guiron pola stia préctica intersticial. Entre lusco e fusco. Pola atencién a noticias
sobre a represién ou as transferencias para situaciéns onde a realidade terd que ver
coa liberdade. Por motivos diversos na cidade de A Corufa coincidiron dous. O
Francisco Pillado, en La Voz, e Rafael Gonzdlez, o primeiro director, en E/ Ideal
e nas augas de Cristianos por el Socialismo. Ano 1973. Ano 1974

Pero denantes existiu o sesenta e oito. E do sesenta e oito Francisco Pillado
Rivadulla termou na stia biblioteca personal, nesa biblioteca que agora xa ¢ parte
dos fondos da Facultade de Ciencias da Comunicacidn, da edicién que se corres-
ponde cos dias 6 e 7 de xufio (70.000 exemplares, récord de tiraxe) e que fun-
ciona para nés como un compendio do seu idearium xornalistico e politico. A
noticia do dfa é sobranceira e o seu tratamento un manual ricaz da relacién entre
xéneros, da contextualizacién documental e da intervencién editorial no mesmo
acto da produccién da informacién: Kennedy, abatido. As fotos, o legado de ‘A
Nova Fronteira’ nun artigo de Arthur Schlesinger, o background dunha socieda-
de ‘enferma de violencia'e na que a democracia pasa, para Bob, tamén polas medi-
das anti-trust. A crénica dos acontecementos en proceso, a repercusién en Galicia
cunha entrevista ao profesor Gonzdlez Casanova, catedrético de dereito politico
e coas opiniéns de Ferndndez del Riego, de Alonso del Real, de Celestino
Ferndndez de la Vega... E a frase de Bob entrecomillada: Siempre he odiado a los
ricos.

Outras noticas dignas de interese para a lectura que facemos serd a multa de
25.000 pesetas contra a Revista de Economia de Galicia que dirix{a don Xaime Isla
Couto, o secuestro do xornal Madrid e o paso de Calvo Serer polo TOD e as
negociacions de paz para o Vietnam en Parfs. Folgas (pero en Francia). Unha
medalla dunha feira calquera para el Generalisimo. A sombra da “Ley Fraga” e
Pillado abrindo espacios en internacional, no re-envio 4 propia situacién e na
escolla de asuntos factuais que nos foran achegando a Galicia e 4 consciencia da
falla de liberdade de expresion.

Pillado Rivadulla vifianos do tempo do ‘fair use’, da defensa absoluta dos
minimos que fan da informacién-informacién e por iso perante a chamada ‘tran-
sicién’ encaixou o seu cese como natural. Como a resposta do patrén a unha
imposicién profesional exemplar, que sempre se menciona como se nos foramos
dous séculos atrais. Falamos de cando ordenou —non sempre ordena s6 o poder—




publicar sobre a rtbrica ‘publicidad politica’ un artigo en campafia da accionista
da empresa e candidata de AP ao Congreso, Marfa Victoria Ferndndez Espafia.
Ultimo xesto desa independencia da que se presumia para a prensa.

Apenas o vin mais que cando fun velo a procurar traballo recén saida da
Escola de xornalismo de Barcelona xa connotada como nacionalista, a diferencia
da que nesa altura el non participaba. El gostaba de Bob Kennedy, do home
xusto. Eu por forza tifia que optar por ser inxusta coa inxustiza, coma o poema
de Fidel de Pere Oliver. El caeu fulminado, coma o Bob.

Ainda de estudante en Barcelona [émbrome que no 72 meus colegas da
Escola, Pili Iparraguirre, Pedro Palacios, Xavier Vinader, Angel Sinchez, Carles
Guardia —0 meu buzén clandestifio~ comentabamos a aparicién primeira da
palabra prohibida, da palabra folga’ en titulares para unha noticia de proximida-
de, a movilizacién nos asteleiros e un xornal nesa altura alcumado como ‘de pro-
vincias’: La Voz de Galicia que dirixfa don Francisco Pillado.

Agora miro para os exemplares que el gardou con mimo canda sf. Pasou a
terra varias veces. Pasou a reconversion tecnoldxica, caeron as empresas familia-
res, caeu o chumbo e a velocidade foi arredando o corpo da mente. Da lina tipo-
grifica con que se compufia o relato dos feitos e que tifia que encaixar unhas
pezas coas outras para facer a pdxina xa nen resta memoria. Eu propia dubido se
cheguei a ler iso de ‘Folga no Ferrol'en letra impresa ou se foi un desexo entre
centos para construirmos un tempo no que eramos quen de apalpar o desexo e
cando o corpo aprendialle 4 mente a se liberar.



